
Аннотация: В статье исследуются педагогические возможности и условия 

непрерывного профессионального развития учителей начальных классов в 

инновационной образовательной среде.  

Abstract: The article examines the pedagogical opportunities and conditions for 

continuous professional development of primary school teachers in an innovative 

educational environment.  

 

Hozirgi tezlik bilan jadallashib borayotgan zamonimizdagi global o’zgarishlar,fan-

texnika va axborot-kommunikatsiya texnologiyalarining kun sayin rivojlanib borishi 

natijasi o’laroq XXI-asr o’qituvchisidan juda katta pedagogik mahoratni, pedagogik-

psixologik bilimlarni,kreativlikni,o’tkir irodani, ,o’z fanini mukammal darajada bilishni 

va yuksak tafakkurni,bundan tashqari fikrlash doirasi keng va mulohazali bo’lishni talab 

etmoqda.Shuni takidlashimiz joyizki,har qanday yangilik,zamonaviy axborot 

kommunikatsiya vositalari avvalo o’qituvchi tomonidan o’zlashtirilib,so’ngra uning 

ketkazib berish qobiliyati,saviyasi va bilim darajasiga qarab o’quvchilar ongiga 

singdiriladi. O‘qituvchiga nisbatan qo‘llaniladigan “pedagogik mahorat” atamasi hech 

qachon o‘z mavqeini yo‘qotmaydi, balki tobora takomillashib, boyib va zamon 

talablariga moslashib boraveradi. Bugun u yoshlarni tabiatga muhabbat,jamiyat bilan 

yakdillik,katta hayotga ilk qadamlarni bosish,qolaversa,tafakkur taraqqiyoti, 

qonuniyatlarini o‘rgatar ekan, avvalo, u yosh avlodni kelajak mehnat faoliyatiga 

tayyorlashi, kasb – hunar egallashlariga ko‘maklashishi va jamiyat uchun muhim bo‘lgan 

ijtimoiy – iqtisodiy vazifani hal etishga chog‘lamog‘i darkor. Shundan kelib chiqqan 

holda boshlang‘ich sinf o‘qituvchisining malakasini oshirishni aniq me’yorlar asosida 

tashxis qilish va uning imkoniyatlari hamda mustaqil o‘z ustida ishlashining afzalliklarini 

tadqiq qilishni taqozo qiladi. Bu esa o‘z navbatida o‘qituvchining kasbiy 

mahorati,saviyasini uzluksiz yuksaltirish uchun shart-sharoitlar yaratishni talab etadi. 

Xorijlik olimlar jahon andozalariga mos ta’lim amaliyoti, tizimi, ilg‘or 

texnologiyalari va axborot – kommunikatsiya texnologiyalarining zamonaviy usullari 

hamda o‘zlarining ilmiy – tadqiqot izlanishlari haqida ma’lumotlar beradilarki, ular orqali 

tinglovchilarimiz hozirgi davrning eng yangi ilg‘or texnologiyalari bilan tanishadilar, 

tajriba almashadilar. O‘qituvchilarni tayyorlash va ularning malakasini oshirish 

muammosini nazariya va amaliyotdagi holatidan kelib chiqib quyidagi variantlarni ko’rib 

chiqish maqsadga muvofiq. 

“Ustoz-shogird” metodi bo‘yicha ta’lim muassasasida o‘qitish - tanlov asosida 

tanlab olingan,ilmiy va pedagogik jamoatchilik o‘rtasida o‘zining yuqori natijalari, 

kasbiy faoliyatining yuqori ko‘rsatkichlari, raqobatbardoshli kadrlar tayyorlash bo‘yicha 

yuqori malakali pedagog-ustozlar rahbarligida tegishli tipdagi ta’lim muassasalarida 

fanlar bo‘yicha pedagog xodimlarning malakasini maqsadli oshirish. 

Malaka oshirishning ushbu shakli o‘quv fanlari bo‘yicha eng yaxshi pedagog 

kadrlar yetishib chiqishiga peshqadamlik qiladi.O‘qitishga yakka tartibda 

yondoshish,bundan tashqari qatnashish sharoitiga ega bo’lmagan pedagoglar bilan online 

tarzda muloqot va master klasslar o’tish kutilgan natija beradi desak mubolag’a 

bo;lmaydi. Malaka oshirish dasturining mazmunini va o‘qitish metodologiyasini 

pedagog-ustoz Davlat talablari, monitoring natijalari va ta’lim muassasasida pedagogning 

kasb faoliyatini ichki attestatsiyadan o‘tkazish hamda pedagogning vasiyligidagi shaxsni 

o‘zining xohishi asosida belgilaydi. “Ustoz-shogird” metodi yosh pedagog kadrlarni 

malakasini oshirishning samarali shakli hisoblanadi. 

Tajriba orttirish -pedagog kadrlarni iqtisodiyot, fan, madaniyat, sog‘liqni 

saqlashning tegishli tarmoqlarida fan-texnika taraqqiyotining eng yangi yutuqlari, 

zamonaviy texnika va texnologiyalar bilan tanishtirish, fanlar bo‘yicha o‘quv dasturlari 

mazmunining uzluksiz takomillashtirilishini ta’minlash, fanni ishlab chiqarish bilan 

integratsiyalash maqsadida aniq fanlar bo‘yicha maqsadli kasbiy ta’lim dasturlarini 

o‘zlashtirish. 

Ishlab chiqarishda tajriba orttirish pedagoglarning amaliy bilimlari, ko‘nikma va 

malakalarini kengaytiradi va chuqurlashtiradi hamda har xil ixtisoslikdagi kasb-hunar 

kollejlari va oliy ta’lim muassasalari pedagog kadrlari malakasini oshirishning eng 

samarali shakli hisoblanadi. 

Ilmiy-tadqiqot muassasasida (Fanlar akademiyasining ilmiy muassasalari, tarmoq 

ilmiy-tadqiqot institutlari, markazlari, laboratoriyalar va hokazolarda) tajriba orttirish 

pedagoglarni fanning zamonaviy yutuqlari, tegishli mutaxassisliklar bo‘yicha uni 

rivojlantirishning ustuvor yo‘nalishlari, ilmiy eksperimentlarni oldinga qo‘yishning 

samarali metodlari bilan tanishtirish, ilmiy tadqiqotlar o‘tkazish maqsadini ko‘zlaydi. 

Pedagog kadrlarning xorijda tajriba orttirishi xorijiy mamlakatlar va xalqaro 

tashkilotlar tomonidan mamlakatimiz ta’lim tizimini rivojlantirish va takomillashtirishga 

ko‘maklashish maqsadida ajratilgan grantlar asosida,shuningdek, ta’limni boshqarish 

organlari bilan ta’lim muassasalarining o‘zlari o‘rtasida tuzilgan shartnomalar asosida 

amalga oshiriladi. 

Mustaqil o‘qib bilim orttirish — ta’lim darajasi va sifatiga qo‘yiladigan Davlat 

talablariga muvofiq o‘qitiladigan fan bo‘yicha yangi bilimlar, malaka va ko‘nikmalarning 

pedagog kadrlar tomonidan mustaqil o‘zlashtirilishidir. 

Mustaqil o‘qib bilim orttirish shaklida malaka oshirishni barqaror yuqori 

professional reytingga ega bo‘lgan, zamonaviy axborot texnologiyalari bilan ishlashning 

amaliy ko‘nikmalarini egallab olgan, o‘zini o‘zi kamol toptirish jarayoniga tanqidiy va 

ijodiy yondoshishga qodir bo‘lgan pedagoglar uchun tavsiya etish maqsadga muvofiqdir. 

Ochiq o‘quv mashg‘ulotlari — zamonaviy axborot-kommunikatsiya 

texnologiyalari, o‘qitishning interaktiv metodlari qo‘llanilgan holda akademik guruhlarda 

jadval bo‘yicha o‘tkaziladigan oldindan e’lon qilingan muammo yoki innovatsiya 

mavzusi bo‘yicha mashg‘ulotdir. 

Ochiq o‘quv mashg‘ulotlari zamonaviy pedagogik va axborot texnologiyalarini, 

o‘qitishning interaktiv metodlarini puxta ishlash va o‘quv jarayoniga joriy etish uchun 

tajriba maydoni, yosh pedagoglar uchun pedagogik mahorat maktabi bo‘lib xizmat qiladi.  

Ilmiy va ilmiy-metodik seminarlar, konferensiyalar hokazolarda 

qatnashish— pedagog kadrlarning pedagogika fani va amaliyotining, o‘qitish 

metodologiyasi va texnologiyasining ta’lim muassasalarida muhim muammolarni hal 

etishga va o‘quv-tarbiya jarayonining yuqori sifatini ta’minlashga yo‘naltirilgan dolzarb 

mavzulari bo‘yicha ilmiy yoki ilmiy-metodik ma’ruzalar (axborotlar) bilan chiqishidir. 

Pedagog kadrlarning yirik ilmiy yoki ilmiy-metodik seminarlar, konferensiyalarda 

qatnashishi ularga axborot va ish tajribasi bilan almashish, o‘quv jarayonini tashkil 

etishning zamonaviy tendensiyalari va ilg‘or ta’lim texnologiyalari bilan tanishish 

imkoniyatini beradi, ularning kasb malakasi darajasining o‘sishiga ko‘maklashadi. 

Xulosa qilib aytganda pedagog kadrlarni qayta tayyorlash va ularning malakasini 

oshirishning yuqorida bayon qilingan asosiy turlari va shakllari uzluksiz ta’lim tizimining 

barcha turlari uchun umumiy hisoblanadi. Shu bilan birga, ta’limning har bir turi alohida 

holda ularga kadrlar tayyorlashning xususiyati bilan bog‘liq ravishda pedagog kadrlar 

malakasini oshirishning boshqa shakllariga ham ega bo‘lishi mumkin. 

